Тақырыбы : «Әке, шеше және мен»спорттық шара
Мақсаты : Тәрбие негізі отбасынан басталатынын түсіндіру. Спорт жаттығуларының денсаулыққа пайдасы бар екенін түсіндіру. Ата-аналардың спорттық білімдерін балаларға дәріттеу. Осы жарыс арқылы балалардың бойындағы ерекшеліктерін ата-анасына білдіру. 
Жүргізуші : (спортзалға кіріп келеді)

Жиылыппыз біз мерекеге

Үлкеніміз –кішіміз бәріміз де

Қош келдіңіз қадірлі қонақтар

Келген бүгінгі мерекеге.

Құрметті қонақтар, бүгінгі біздің балабақшамызда мектепке даярлық топтар арасында «Әке, шеше және мен – достасамыз спортпенен» сайысын өткізгелі отырмыз. Денсаулықты сақтау үшін денеңіз қимыл-қозғалыста болуы тиіс. Осы мақсатта жанұялық спорттық сайысымызды бастаймыз. Жарысқа қатысушы отбасыларды ортаға шақырайық.

(командалар келіп үш қатарға тұрады)

Жүргізуші: Құрметті отбасылар мерекеге қош келдіңіздер! Жарыс болған соң әділқазылар да болуы керек. Бүгінгі спорт отбасылар жарысымыз ерекше өтеді, бұған ертегілер елінен келген қонақтар келеміз деп еді. Бұлар неге кешігіп жатыр екен?

(осы кезде ертегілер елінен келген қонақтар – Батыр, Таусоғар, Желаяқ ішке асыға кіреді. Бір біріне осы балабақша кешігетін болдық, жылдамдатайық деп айтып келеді)

(Батыр, Таусоғар, Желаяқ амандасады)

Батыр : Біз осы балабақшада мереке болып жатыр деп естіп сонау ертегілер елінен үшеуміз асыға келдік. Кешігіп қалған жоқпыз ба?

Желаяқ : Біз отбасылардың беріктігін спортқа қабілеттілігін, шапшандығын сынауға қоржын толы спорттық сайыстар ала келдік.

Таусоғар : Сонымен қатар, сіздердің ой жүйріктіктеріңізді сынағалы келдік. Сіздер дайынсыздар ма?

Жүргізуші: Әрине, дайынбыз! Солай ма, отбасылар?! (олар растап шулайды) Біздің отбасылар сіздің қайбір сыныңызға да дайын.

Батыр : Олай болса, менің қоржынымда түрлі сайыстар бар. (Қоржынды жүргізушіге береді)

Жүргізуші: Жарайды, Батыр, Желаяқ, Таусоғар ағалар сіздер сайыстың әділ бағасын беретін әділ қазы болыңыздар,  төрге жайғасыңыздар. Құрметті Батыр, Желаяқ, Таусоғар ағалар алдарыңыздағы асықтармен  әр сайысты бағалайсыздар.

Сайысымызды бастамас бұрын команда капитандары топтарын таныстырады.

1 Команда «Қыран» тобы. Команда капитаны:

Қырандай самғаймыз,

Жарыста қоймаймыз

Бізде бәрі жүйріктей

Күш сынасар алыптар

Әділ қазы көріңіздер

Әділдігін беріңіздер.

«Қырандар әрқашанда алда!» бірге айтады.

2 Команда «Қайсар» тобы. Команда капитаны:

Ұшақтан да ұшқышпыз

Желден озған жүйрікпіз

Жарысуға сендерменен

Келіп тұрған мықтымыз.

«Қайсарлықтар әрқашан алда» бірге айтады.

3Команда «Күншуақ»

Күндей болып күлеміз

Шуақ шашып жүреміз

Денемізді шынықтырып

Ұзақ өмір сүреміз.

«Күншуақ» тобынан жалынды салем!

Жүргізуші: Ал отбасылар, командасымен таныстық. Енді ертегілер елінен келген қонақтардың қоржынын қарайық, сіздерді қандай сындар күтіп тұр екен, көрейік. (қоржынды ашып, 1-ші сайыс шарттарымен таныстырады)

Жүргізуші : «Моншақтар» сайыс ережесі, мақтаулар.

Жарайсыңдар, командалар, сіздер ептілік, шапшандықтарыңызды көрсеттіңіздер.

Жүргізуші: Енді келесі тапсырманы қарайық, бұл сайыс қызықты екен.

(Жүргізуші қоржынан сырмақты алып, көрсетеді)

Бұл ойын «Сырмақпен жарыс»

«Сырмақпен жарыс» (ойын ережесін түсіндіру, ұйымдастыру)

Топтар бірінен-бірі өткен жүйріктер екен!

(Жүргізуші келесі ойынды қоржыннан алады)

Жүргізуші: Мына сайыс басқа сайыстардан ерекше сияқты, себебі бұл сайысының тапсырмасы ерекше. Кәне, көрейін. Оу, бұл логикалық сұрақтар ғой. Сонымен қатар, көптеген асықтар да бар екен. Бұл асықтар нөмірленген. Мына асықтарды ортаға шашып жіберемін, ал сіздер жарыс қатысушылары, «Хан талапай» дегеннен кейін бір асықтардан жинап аласыз. Содан кейін, асықта қандай нөмір жазылып тұрса соған сәйкес сұраққа жауап береді.

Сұрақтар:
1. Азияда олимпиадасы қай жылы, қай қалада өтті?(2011ж Алматы қ-сы)

2. Қазақстанның атақты спортшыларын атаңыз? (Ермахан Ыбырайымов, И.Илин)

3. Қандай ұлттық ойындарды білесіздер? (алтыбақан, ақсүйек, қыз қуу, теңге алу, бәйге, қамшы алу)

4. Денсаулық туралы мақал айтыңыз? (Дені саудың- жаны сау. Денсаулықтың қадірін ауырғанда білерсің)

5. И.Илин неше рет әлем чемпион атанды? (2-рет)

6. Азияда олимпиадасында біздің ел қанша алтын алқа алды? (32 алтын алқа)

7.  Қандай спорт түрлерін білесіңдер? (футбол, хоккей, волейбол)

8.  Сіз балаңызды шынықтыру үшін қандай спорт түрлерімен шуғылданасыз?

9.  Сізге қандай спорт түрлері ұнайды?

Жүгізуші: Бұл сыннан да сүрінбей өттіңіздер тек спорт сүйгіш отбасы ретінде емес, интеллектуалды білімді екендіктеріңізді көрсеттіңіздер. Біздің қонақтардың сындары мұнымен бітпейді келесі сайыспен танысайық. Бұл сайыс: «Аралас эстафета». Осы сайыста отбасы мүшелері әр қайсысы әр түрлі тапсырмалар беріледі.

(сайыстың ережесімен таныстырады)

Жүргізуші : «Аралас эстафетада» ата-аналарымыз балаларымен барын салды, жарайсыздар! Осы қоржынымыздағы эстафеталық ойындар азайып қалған сияқты. Міне, соңғы ойын қалыпты. Бұл қазақтың ұлттық ойын «Арқан тарту»

(Ойын ұйымдастырады)

Жүргізуші: Бүгінгі отбасылық жарысымызға қатысушылар қонақтардың барлық сындарынан сүрінбей өткендей. Қонақтар қай команданың шапшан, қай команда ақылды,  қай команда епті екендігін қорытындылағанша бүлдіршініміздің өнерін тамашалайық.

(Өнер көрсетіледі)

Жүргізуші: Сөз кезегі сіздерге, әділ қазылар!

(Әділқазылардың мадақтаулары, бағалауы)

Батыр: Отбасылар барлық сындардан сүрінбей өттіңіздер. Көңілімізден шықты. Сіздерге рахмет. Ертегілер елімізге ораламыз.

(Залдан шығып кетеді)

Жүргізуші: Осымен отбасылық жарысымыз мәресіне жетті. Сау болыңыздар!

